
Menoesanē samian tan oening ngerereh tedă, moeah tan pe-
kampoeh, ambekē kadi sato; tingkahnjanē akeramă lan njan-
dang raosang, toesing ngitoeng lemah peteng, kalih tan angi-
toeng genah, kepanesan antoek soerjă, toer kedjawoehan;
rikală sapoenikă, raris sami mesangidan. Doning asapoenikă
sami doekă Betarane. Kenginan raoeh Begawan Wisoeăkarmă,
kepengendikajang toemoeroen kemeretjăpadă ngoeroekang me-
noesane mekarjă pekoebonan, memakta lelandep, loeire: kandik,
bingkoeng, patoek, tatah, kekeloed, amerang-merang taroe
moeah boekoe, amangoen pekoebonan, panti, kajangan, dēsă,
mewangoen meroe, perajangan. taoelannja, teriweda, andja-
ngan-seloeang, gedong peretiwi, peresadă, gedong koesoemă;
sapoenikă ketjerită. Malih makeh peră Jange toemoeroen,
ngoeroekang memande Idă Sangiang Berahmă; Widiadarinē
ngoeroekang noenoen moeah sane lian lianan. Ida Begawan
Wisoekarma dewaning oendagi.

Dini dipoelo Bali toesing pati ada alas djati: dipoelo Djawă
lioe pesan adă poenjan djati. Poenjan djatine ento poelană
dialas djatine; ane ngendikaang memoelă Idă Seri Goepermen.

Sedjawining dedaoehan Ida Seri Goepermēn, anē memoelă
djati peră toean-loean partikelir; alas djatine adanină: alas
djati persil. Kajoe djatine melah pesan anggon perabot-pe-
rabot ane melakar baan kajoe. Lēnan teken kajoe djati, lioe
adă kajoe lenan ane melah-melah, loeire: kajoe maoni, tjen-
dana, madjăgaoe, kajoe areng, kojoe besi, ketewel, kajoe teep,
kajoe soeren, kajoe sană teken sekantjan totonan. Kajoe
maonine ento penekanne oeli ditanah soenantara, gobannė
melahan teken kajoe djatine. Barang-barange and melakar
adji kajoe djati moeah kajoe maoni, loeire: piano, medjă
bolah mēdjă marmer, koersi, sebeh gambar, teken sepenoeng-
galanne, soroh barange ane adi-adi. Kajoe wesi teken kajoe
arengē dadi ngagon tiang peraoe, moeah seperaboting peraoeně.
Barang-barangē ane gaenă adji kajoe djati dogen; pengawak
kereta sepoer, gegalengan ril ambah-ambahan sepoer, mēdjă,
koersi, bangkoe, lemari, kenap, balē randjang, papan penjoe-

